
Talba

MINUTI
Il-Minuti tal-Laqgħa  Nru. 73 li saret  fit-30 ta’ Jannar, 2002  ġew konfermati.

  THE CHAIRMAN (Onor. Leo Brincat): Nistieden lis-Segretarja  tal-Kumitat biex taqra l-korrispendenza.

  L-ISKRIVANA TAL-KUMITAT: L-ewwel ittra ġejja mingħand l-Awditur Ġenerali u tgħid hekk: 

“Hon. Leo Brincat, ACIB, MP

Chairman

Public Accounts Committee

The Palace 

Valletta

AUDITOR GENERAL – VISIT TO DENMARK

I would like to inform you that during the period 10th – 13th February 2002, I will be away from the Island on a familiarisation visit to the National Audit Office in Denmark.

Kindly note that Mr Carmel Tonna, Assistant Auditor General, together with respective managers will be attending the meeting in my absence.

J G Galea”

Imbagħad  hawn ittra mingħand  il-Ministru  Austin Gatt mibgħuta lill-Onor. Charles Mangion u kkuppjata liċ-Chairman tal-Kumitat li tgħid hekk: 

“L-Onor. Charles Mangion, M.P.

ABBOZZ TA’ LIĠI LI JEMENDA L-ATT DWAR IL-KUNSILLI LOKALI

Kif tiftakar, il-Kumitat tal-Kontijiet Pubbliċi tal-Parlament, f’riżoluzzjoni li adotta nhar l-14 ta’ Novembru 2001, kien irrakkomandali biex fis inressaq quddiem il-Parlament Abbozz ta’ Liġi biex jemenda l-Att dwar il-Kunsilli Lokali (1993) biex ikunu implimentati l-miżuri li l-Kumitat kien irriżolva fuqhom wara d-diskussjoni dwar l-iżbilanċi finanzjarji fil-Kunsilli Lokali.

L-istess riżoluzzjoni kienet irrakkomandatli li wara l-qbil tal-Parlament għal dan l-Abbozz ta’ Liġi, nippubblika emendi għar-Regolamenti Finanzjarji u għall-Proċeduri Finanzjarji tal-Kunsilli Lokali biex ikunu mplimentati l-istess miżuri.

Qiegħed għalhekk ngħaddilek għall-kummenti, u possibbilment il-qbil tiegħek, it-tibdil propost għall-Att dwar il-Kunsilli Lokali skond kif maqbul fil-Kumitat, kif ukoll emendi konsegwenzjali għar-Regolamenti u l-Proċeduri u magħhom noti ta’ spjegazzjoni dwar kull bidla proposta.

Intant naħseb li din tkun opportunita` tajba biex nagħmlu xi tibdil ieħor fl-Att.  Qiegħed għalhekk ngħaddilek għall-kummenti, u possibbilment il-qbil tiegħek, numru ta’ emendi oħra proposti għall-Att li ma joħorġux mill-konklużjonijiet tal-Kumitat dwar il-Kontijiet Pubbliċi.  Dawn l-emendi huma annessi separatament mill-emendi l-oħra proposti wara l-qbil tal-Kumitat u għandhom x’jaqsmu ma’:

(a) l-iskwalifika ta’ Kunsilliera li ma jibqgħux residenti tal-lokalita` li għaliha kienu eletti;

(b) Il-ħinijiet tal-ftuħ għall-pubbliku ta’ l-Uffiċċji Amministrattivi tal-Kunsilli Lokali;

(c) In-numru massimu ta’ impjegati li jista’ jħaddem Kunsill Lokali;

(d) Donazzjonijiet li jistgħu jagħmlu l-Kunsilli Lokali lil terzi;

(e) It-tqegħid fuq il-Mejda tal-Kamra tar-Rappreżentanti tar-rapporti ta’ l-Awditur Ġenerali.

Nistenna għalhekk il-kummenti tiegħek qabel ngħaddi biex nippubblika l-Abbozz ta’ Liġi.

Austin Gatt

Kopja:  Chairman, Kumitat tal-Kontijiet Pubbliċi


  Segretarju Permanenti”

  THE CHAIRMAN: Fuq l-ewwel ittra ovvjament  ħadna nota min-naħa tagħna u hawn is-Sur Tonna flimkien ma' uffiċjali oħrajn li nistgħu  nistednuhom  biex jingħaqdu magħna  minnufih għad-diskussjoni li għandna quddiemna. 

Is-Sur Carmel Tonna ħa postu madwar il-mejda.

  THE CHAIRMAN:  Rigward it-tieni ittra tal-Ministru,  filwaqt  li kopja  tagħha ġiet iċċirkolata lill-Membri tal-Kumitat, neħodha  li l-Onor. Charles Mangion,  fil-kapaċita` tiegħu ta' kelliem għall-oppożizzjoni fuq il-kunsilli lokali, jiddiskutiha fuq livell ta’ grupp parlamentari min-naħa ta' l-oppożizzjoni u għalhekk naħseb li at this stage, bħala  Kumitat,  iktar hija on point of information.  Pero` jien se nkellem lill-Onor. Mangion biex ikun hemm reazzjoni kemm jista' jkun  malajr ħalli din l-item  tkun tista' tittella'  fi żmien  kemm jista' jkun konvenjenti għall-Ministru għad-diskussjoni plenarja tal-Kamra.  Hawn qbil li ngħaddu kopja ta’ dan id-dokument lill-press?  Jidher li hawn qbil u għalhekk nistgħu ngħaddulhom kopja.

Ngħaddu issa għall-business tal-ġurnata li huwa l-kontinwazzjoni tar-Rapport Annwali ta’ l-Awditur Ġenerali.

RAPPORT ANNWALI TA’ L-AWDITUR ĠENERALI GĦAS-SENA 2000 – KONT. 

  THE CHAIRMAN:  Nibda l-ewwelnett biex nistieden fuq il-mejda magħna lis-Segretarju Permanenti fil-Ministeru tal-Finanzi.

Is-Sur Joseph Scicluna ħa postu madwar il-mejda.

  THE CHAIRMAN:  L-aħħar  darba konna bdejna niddiskutu  l-item  ta' travel abroad on official government business  u l-laqgħa  ġiet aġġornata meta konna għadna fuq dik l-item.  Jiġifieri  min jixtieq iqajjem  xi osservazzjonijet, rimarki  jew domandi għadu in time  biex jagħmel dan. 

L-Onor. Hyzler. 

  ONOR. GEORGE HYZLER (Segretarju Parlamentari):  Xtaqt nistaqsi lis-Sur Scicluna xi żviluppi kien hemm mill-aħħar laqgħa ‘l hawn.

  THE CHAIRMAN:  Sur Scicluna, kien hemm xi ħaġa ġdida x’tirraporta min-naħa tiegħek?

  IS-SUR JOSEPH SCICLUNA (Segretarju Permanenti fil-Ministeru tal-Finanzi):  Ovvjament  minn ħmistax 'il hawn  naħseb li m'hemm xejn partikolari x'wieħed jirrapporta.  Kellna nieħdu  ċerta azzjoni, irċevejna l-extract tad-debate u nnotajna l-highlighted bits fejn kellna  nieħdu azzjoni u d-direttur  konċernat ovvjament jieħu azzjoni fuqha.

  THE CHAIRMAN:  Imma naħseb li jkun  tajjeb li kif  għedna l-aħħar darba, meta jkun hemm xi developments  m'hemmx għalfejn nistennew li  tqum l-item  fuq l-aġenda; ikun tajjeb li l-Kumitat  jiġi  aġġornat  at the earliest  convenience  ħalli anke  min-naħa tagħna jsir ċertu  monitoring  tal-follow up action li tkun ittieħdet min-naħa  tagħhom.  Qed neħodha li m’hawnx aktar kummenti fuq dan l-item u għalhekk ngħaddu  għall-item  li jmiss li sfortunatament  iqum kważi  f'kull rapport ta' l-Awditur  Ġenerali -  expenditure  on government transport. 

Sur Scicluna, fir-rapport ta' l-Awditur kien intqal li  l-preokkupazzjonijiet prinċipali li kien hemm  min-naħa ta' l-NAO dwar dak li huwa expenditure  fuq it-trasport kien qed jiġi ndirizzat mill-working group li kien twaqqaf mill-Ministeru tal-Finanzi flimkien ma' l-OPM  u l-internal audit investigations directorate u kien maħsub  li sa kmieni fis-sena li qegħdin fiha,  mingħajr ma ġie definit  ix-xahar partikolari,   kellu jkun hemm  progress suffiċjenti  f'dan ir-rigward.  Ma nafx jekk intix  f'pożizzjoni li tirrapporta  dwar dan. 

  IS-SUR JOSEPH SCICLUNA:  Mr Chairman, fil-fatt il-kumitat kien twaqqaf, qiegħed  jaħdem u preżenti hawn id-direttur li taħtu  taqa' din ir-responsabbilta` u forsi jista' jagħti rendikont qasir  ta' fejn  wasal s'issa l-kumitat.

  THE CHAIRMAN:  Nistieden lis-Sur Debattista jieħu parti fil-Kumitat.

Is-Sur Mario Debattista ħa postu madwar il-mejda. 
  IS-SUR MARIO DEBATTISTA (Director Policy and Planning fil-Ministeru tal-Finanzi): Mr Chairman, nista’ ngħid li l-kumitat għamel ħafna xogħol, pero` sfortunatament, at this stage għandna m’aħniex f'pożizzjoni li nirrapportaw progressi konkreti.  Veru li qegħdin daqsxejn wara t-timeframes li wieħed  kien jixtieq,  pero` dan ġara minħabba li l-kumitat  beda jiffunzjona daqsxejn tard sakemm ġew  stabbiliti  l-membri  kollha, u anke  minħabba delays  li kellna  mid-dipartimenti  biex inġibu l-informazzjoni.  Ħalli naraw x’kienu t-terms of reference li kellu  l-kumitat.

L-ewwelnett il-kumitat kellu jiġbor l-informazzjoni dettaljata fuq karozzi – ma ninsewx li qed nitkellmu  fuq  general purpose  vehicles  mhux  fuq il-vetturi  kollha tal-gvern – iġib l-informazzjoni dettaljata fuq l-għamla, il-konsum u  l-eta` tagħhom, kemm  qed jaħlu  fuel, kemm qed jiġġeneraw  expenses u affarijiet orħa relatati ma’ dan.  L-iskop  naturalment  kien biex ikun jista' jaqdi ż-żewġ  terms of reference  ta' wara li jidħlu fl-analisi  proprja.  Kellu jsir speċi ta' comparative analysis  bejn il-vetturi fid-dipartimenti varji u forsi  fl-istess ministeri vis-à-vis l-istess xogħol li jagħmlu imma b’riżultati  differenti b'mod li forsi jkun jista' jiġi stabbilit jekk hemmx  under utilisation f'ċerti oqsma u bil-maqlub, u  jirrikkmanda,  jekk  ikun il-każ,  li jsir anke ċaqliq  ta' vetturi. 

It-tielet  term of reference  kienet intiża  biex naraw nistgħux insibu sistema li tindirizza l-preokkupazzjonijiet li dejjem juri l-Awditur fuq in-nuqqas  ta' osservazzjoni ta' regoli; logbook, trip cards u affarijiet  oħra bħal dawn li mhux dejjem jiġu osservati bi skruplu.  Ir-raba’ term of reference  kienet  li l-kumitat jeżamina l-possibbilta`  li d-disposal tal-vetturi jsir b'mod iżjed  timely għax forsi jista' jkun il-każ li qed jinżammu vetturi which are beyond their economical  use  u naturalment jagħtu lok għal ċerta  ħela u iżjed konsum ta' petrol.  

Il-ħames term of reference  kienet titlob lill-kumitat sabiex jara kif tista’ tiġi stabbilita preventive maintenance schedule  ħalli minflok dak li ħafna drabi jsir  illum, jiġifieri li l-karozza tissewwa  meta effettivament jinqalagħlha l-ħsara,  naraw li l-karozza tinżamm bil-mod kif tinżamm karozza privata u tiġi serviced according to set timeframes.  L-aħħar term of reference kienet tgħid li flimkien mal-MITTS għandha tiġi studjata l-possibbilta` li jkun hawn  a service wide fleet management  system –sfortunatament illum ftit hawn dipartimenti u ministeri li għandhom sistema bħal din in place – li tkun tindirizza  kwestjonijiet ta' inventarju  u tkun tista' tiġġenera rapporti fir-rigward ta’ kull vettura  li għandhom  il-ministeri.

Nista’ ngħid li fir-rigward ta' l-informazzjoni, il-parti l-kbira ġiet  collected, għalkemm għadhom għaddejjin xi diskussjonijiet ma' ministeri fir-rigward ta' rikonċiljazzjoni  ta' dettaljati. Din l-informazzjoni issa qed tiġi mdaħħla fi speċi ta' spreadsheet  ħalli tkun tista' tirrendi l-analisi iktar faċli.  Dan il-proċess wasal fl-aħħar fażi tiegħu  u wieħed jittama li fil-jiem li ġejjin ikollna l-ispectrum  kollu quddiemna.  Irrid ngħid ukoll li fir-rigward ta’ l-aħħar żewġ terms of reference  li semmejt li jirrigwardjaw l-analisi proprja, naturalment għadha ma saritx  għax qabel ma jkollna d-data  kollha u nkunu konvinti mill-veriċita` tagħha ma nkunux nistgħu nipproċedu. 

Sar progress ukoll fir-rigward tas-sistemi ta' disposal li hemm illum.  Ġew eżaminati l-proċeduri li  qed isiru f'erba' dipartimenti kbar  u għalkemm sar progress, fis-sens li kemm ilhom li ġew deċentralizzati l-funzjonijiet  li jitwaqqfu l-board of surveys  jidher li d-dewmien li kien ikun hemm qabel naqas … Fil-fatt  dawn sabu li jekk id-dipartiment ma jorqodx fuq is-sitwazzjoni u jħalli vettura unservicable meta  jista' jiddisponi minnha, dan jista’ jsir f'perijodu ta' bejn wieħed u ieħor sitt  xhur mill-perijodu sa meta tiġi dikjarata  beyond repair  għal meta  tiġi  written-off  u disposed of.  Naturalment  anke hemmhekk  il-kumitat għad irid jidħol iżjed għax għad m'hemmx policy li wieħed jista’ jimxi fuqha bħalma hemm, per eżempju, fil-każ  tal-fully expense vehicles  fejn hemm stabbilit li l-vettura tiġi disposed of wara bejn wieħed u ieħor seba' snin. Fir-rigward tal-general service vehicles, iż-żmien li fih tiġi disposed of vettura qiegħed fid-diskrezzjoni tad-dipartiment u wieħed isib li hemm vetturi li għandhom iktar minn 12-il sena.  Hemmhekk irridu nidħlu f'analisi ftit iktar profonda  u naraw x'riżorsi għandhom  id-dipartimenti biex jirriplejsjaw il-vetturi in kwestjoni għaliex forsi jkun hemm it-tendenza  li dipartiment iżomm vettura anke jekk ikun għadda ħafna żmien minn fuqha għaliex ikun jaf li ma jistax jirriplejsjaha.  

Fir-rigward tal-preventive  maintenance schedule nista’ ngħid li x-xogħol, li sar kollu mill-MSD, tlesta  prattikament kollu.  Dawn stabbilixxew   maintenance schedule  dettaljata  li  hopefully  tiġi followed minn transport officer li għandu jkollu d-dipartiment.  Din għandha  tkun waħda mill-aktar rakkmandazzjonijiet konkreti li se tissemma fl-internal report  li  l-kumitat qed  jaħseb biex joħroġ fi żmien xahar ieħor. Naturalment, id-dipartimenti jridu jilagħbu l-parti  tagħhom f’din il-biċċa xogħol billi jidentifikaw  persuna responsabbli – idealment  m'għandhiex tkun skrivan  kwalunkwe – li tkun xi ftit familjari  ma' vetturi  u problemi  relatati  magħhom. 

Rigward l-aħħar  term of reference  li tirrigwarda l-fleet management system, il-kumitat bażikament segwa  tliet  options;  ra  s-sistema li qed tiffunzjona l-OPM – Ii prattikament huwa l-uniku ministeru li għandu  sistema li tidher li qed  taqdi l-bżonnijiet prinċipali  li wieħed  jistenna minn sistema ta' din ix-xorta u qiegħda  stand alone – u flimkien mal-MITTS eżamina  l-possibbilta` li tiġi  wżata fil-ministeri prinċipali  ħlief forsi dawk bħall-public works  li għandhom  inġenji ta' ċertu  tip u għandhom  flotta li hija pjuttost eċċezzjonali u dipartimenti kbar oħra bħall-pulizija. Flimkien mal-MITTS ippruvaw jaraw jekk hemmx diffikulta` għal dak li jirrigwarda support tas-sistema u qalu li jippreferu li jiktbuha huma ħalli tkun sistema tagħhom  peress li s-sistema preżenti saret minn  individwu  li llum lanqas għadu jaħdem f'dak il-ministeru. 

Dawn għamlu proposta – li għandha taqdina  almenu  sal-medium term – li jiktbu sistema li  tkun aħjar – dejjem kif  qalu huma – u għadhom kemm taw stima lill-kumitat ta' kemm tiġi  tiswa u l-funzjonijiet bażiċi tagħha mingħajr ma' daħlu fid-dettall ta' kull funzjoni.  Hopefully, within the next few days  inkunu nistgħu  nesplorawha   further   u jekk  tkun aċċettabbli, kif tidher li x'aktarx tkun, nkunu nistgħu nagħtuhom il-go ahead  biex jibdew.  Jiġifieri naħseb li fi żmien sitt xhur din tkun qiegħda stallata  fil-bulk tal-ministeri u d-dipartimenti. Irrid ngħid li din is-sistema taqdi skopijiet ta' inventarju,  fuel costs, repairs u preventive  maintenance  meta taqa' due u għalkemm m'hijiex  on line  u m'hijiex fully fledged fis-sens li taqdi  kull tip ta' vettura li għandna f'kull  ministeru, tkun  improvement  kbir fuq  dak li hemm illum li huwa prattikament nil. 

Bażikament dik hija l-pożizzjoni  attwali.  Issa l-kumitat  qed jippjana  li għall-bidu ta' Marzu jagħmel  internal report  fejn isemmi dawk l-oqsma li l-aktar li mexa  fihom u jagħmel rakkmandazzjonijiet  speċifiċi u jekk ma jinqalgħux hiccups, ir-rapport finali jkun lest għall-bidu ta' Ġunju. Nafu li huwa ftit beyond it-timeframes li kienu stabbiliti oriġinarjament imma r-riżorsi li  għandu l-kumitat m'humiex sostanzjali ħafna bħala  backup  u barra minn hekk dawn in-nies għadhom għaddejjin bix-xogħol normali  tagħhom, jiġifieri m’humiex  jaħdmu full-time  fuq din il-biċċa xogħol. 

  THE CHAIRMAN:  Jien naħseb li jekk il-konklużjonijiet  ta' dan il-working group iwasslu biex  jiġu ndirizzati l-biċċa l-kbira, m’iniex se ngħid kollha, ta’ l-irregolaritajiet li kien hemm fil-prattiċi sal-lum,  diġa`  nkunu mxejna pass 'il quddiem.  Ovvjament wieħed kien jippreferi li x-xogħol isir fi żmien  daqsxejn iqsar pero` naħseb  li huwa aktar importanti li noħorġu  minn din il-laqgħa b'xi forma ta'  timeframe  milli noħorġu  b'xi ħaġa  open-ended li ma nafux meta se tersaq.

  IS-SUR MARIO DEBATTISTA:  Naħsbu li t-timeframes li għadni kif semmejt għandhom  jintlaħqu.

  THE CHAIRMAN: Hawn aktar kummenti min-naħa tal-Membri?  Naħseb  li fid-dawl  ta' l-ispjegazzjoni,  ma tantx hemm x'wieħed iżid; nappellalkom biex kemm jista' jkun iżżommu ma' dawn it-timeframes.

  IS-SUR MARIO DEBATTISTA:  Li  forsi  xtaqt inżid, għaliex għalkemm ma kenitx fit-terms of reference il-kumitat  ġibdilna l-attenzjoni għaliha, hija l-kwestjoni  ta' l-apparat li għandhom id-datatrack tal-fleet management.  Fil-fatt il-kumitat  daħal  f’dawn ukoll u nista’ ngħid li bħalissa hawn  tliet dipartimenti li qegħdin jużawha: il-pulizija li għandhom l-iktar użu komprensiv tagħha għax għandhom 100 vettura in place  u għandhom is-sistema  bil-hardware  kollha  on site; ir-Roads Department  li għandhom madwar 12-il vettura imma  m'għandhomx  hardware, kulma għandhom huma biss il-locators  fuq il-vetturi tagħhom u għall-fini tar-rapporti  għandhom  arranġamenti  mill-kumpannija li tibgħatilhom  weekly reports  hi; u  l-Manufacturing and Servicing Division  tal-Public Works Department li s’issa għandhom madwar 24 vettura imma qegħdin jippjanaw li sa l-aħħar tas-sena  jkollhom 100.  

Din is-sistema għandha ħafna potenzjal u t-tip ta'  rapporti  li tiġġenera  huwa vast ħafna,  fis-sens  li  kważi  kważi  jkollok  a fleet  management  system within it għax għandek  rapport  dettaljat immens; tista' tara  fejn  mar min ikun qed isuq il-vettura, xi speed  mar bih, kemm ħela  fuel,  u l-location  attwali  tiegħu  at any point in time.  Ovvjament dan jgħin biex ikun hemm inqas  skartar.  Nista’ ngħid li l-average cost għal din is-sistema huwa ta' 46c per vehicle per day fil-każ tal-pulizija - kif għedt dawn għandhom il-hardware stallat u naturalment il-kumpanija qed tieħu dan in konsiderazzjoni – u 60c per vehicle per day fil-każ tar-Roads Department għaliex kulma għandhom dawn huwa biss l-użu tal-faċilita` mingħajr m'għamlu l-capital outlay.  Jiġifieri jekk ikollok il-hardware  stallat,  kull karozza tiġi tqum madwar Lm170 fis-sena  li naħseb m’hijiex somma daqshekk esaġerata given il-cost  tal-fuel  u l-biżgħat  - li forsi hemm ħafna  verita` fihom – ta’ ħela. 

Fil-każ tal-pulizija dawn nefqu madwar Lm40,000 biex stallaw is-sistema u għandhom il-mapping facilities u kollox on line, pero` forsi hawnhekk wieħed jistaqsi jekk f'dipartimenti żgħar huwiex ta' min jidħol f'ċerti spejjeż bħal dawn għalkemn din tkun one-off.  Bħala sistema, jekk mbagħad tiġi aligned ma' sistemi ta' fleet management li huma iżjed konvenzjonali, tipo dawn tal-MITTS, hija  waħda comprehensive immens. 

  THE CHAIRMAN: Fil-fatt ir-riżultat jidher ukoll mill-estimi ta' l-Enemalta.  Jidher li anke ċerti corporations li tradizzjonalment kien ikollhom ċerti abbużi kroniċi fil-qasam tal-fleet management qegħdin jagħmlu dan. 

  IS-SUR MARIO DEBATTISTA: Biss biss li jkollok location ta' vettura li tista' taqbad u taf fejn qiegħda at any point in time, il-persuna li tkun qed jużaha se tinżamm konxja.

  THE CHAIRMAN :  Rimarki?  L-Onor. Cilia.

  ONOR. JOE CILIA:  Waħda mill-preokupazzjonijiet ta' l-awditur f'dan ir-rapport hija li għalkemm għandna l-figuri hawnhekk tat-transport expenditure, jidher li fir-realta` u fil-prattika li kien qiegħed jiġri huwa li ħafna drabi jitħallsu spejjeż marbutin ma’ trasport minn voti oħrajn, bħalma huma programmes and initiatives, u dan ovvjament biex jagħtik stampa reali mbagħad fl-aħħar mill-aħħar kienet tkun problema. Jidher li ġie ssuġġerit li jibda jiġi attwat charter of accounts li jagħti rendikont iktar  preċiż tas-sitwazzjoni - issir minn fejn issir in-nefqa - li tkun marbuta mat-trasport.  Din kienet targeted li tibda minn January 2001.  Tistgħu tgħidulna jekk din bdietx tiġi attwata u x'inhi l-esperjenza tagħkom fuq din? 

  IS-SUR MARIO DEBATTISTA:  Iva, din bdiet tiġi attwata u fil-fatt tirriżulta fir-rigward tal-voti kollha; it-trasport huwa biss wieħed minnhom. Fis-sistema l-ġdida ta' l-ESC din tapplika għall-overtime u għal kull ħaġa li tista' tiġi charged lil vot ieħor. Fil-bidu tas-sena kull dipartiment qiegħed jiġi mitlub li jidentifika dak il-cost component skond l-item of of expense. Naħseb li s-sena d-dieħla r-rapport ta' l-awditur ikun jista' jippikkjahom għaliex bdiet proprju s-sena li għaddiet.

  THE CHAIRMAN:  Iżjed kummenti fuq dan is-suġġett? Jidher li m'hawnx u għalhekk nistgħu ngħaddu għall-item li jmiss li huwa non-submission of fiscal receipts to government departments. 

Qabel ngħaddi biex nistaqsi hawnx kummenti, xtaqt nagħmel kumment li huwa aktar ġenerali milli speċifiku. Il-konklużjoni ta' dan iċ-chapter lili jinkwetani, fis-sens li d-diversi gvernijiet dejjem ippruvaw mill-aħjar li setgħu biex idaħħlu ċerta kultura li ċ-ċittadin ikun compliant kemm jista' jkun mar-regolamenti tat-taxxa, immaterjali hijiex CET jew VAT.  Għalhekk aħna ninkwetaw meta naraw li għandna dipartimenti tal-gvern li mhux qed ikunu compliant u personalment l-iktar li jinkwetani mhux li mhux qed ikun hemm compliance, imma li jkollna rimarka kif għamel l-Awditur fir-rapport tiegħu, li hemm ħafna accounts officers li għadhom m'humiex konxji ta' l-importanza u l-ħtieġa li jitolbu l-irċevuta. 

Jien din frankament lanqas nista' naċċettaha minn kwalunkwe civil servant hu liema hu l-livell jew il-grad  tiegħu fis-servizz pubbliku; kemm jekk huwa bniedem b'accounts background kwalifikat u anke jekk m'għandu kwalifiċi ta' xejn.  Naħseb li kif jgħid tajjeb l-Awditur fil-concluding paragraph tiegħu, ultimately ir-responsabbilta` ta' l-implimentazzjoni ta' dan kollu hija tal-head of departments, u jiena nħoss li fejn ikollna sitwazzjoni bħal din tirrepeti ruħha għandhom jiġu identifikati min-naħa ta' l-audit office, għall-benefiċċju anke ta' min jaqra r-rapport ta' l-Awditur, dawk id-dipartimenti li qed ikunu defaulting fl-osservazzjoni tar-regolamenti u l-persuni konċernati. Aħna m’aħniex qegħdin hawnhekk biex naqtgħu l-irjus, imma jekk mhux se niġu f'sitwazzjoni li nżommu nies accountable, jitlef il-kredibilita` l-Audit Office u nitilfu l-kredibilita` aħna bħala PAC. Kulma qegħdin nitolbu aħna minn hawnhekk huwa li jkun hemm osservanza iktar stretta ta' xi ħaġa li qed nippretenduha minn ċittadini kwalunkwe. Jien naħseb li l-eżempju għandna nagħtuh, kemm aħna li qegħdin fuq din in-naħa tal-mejda, kif ukoll il-public officers li huma mħallsin mit-taxpayers' money. 

Hawn kummenti?  Il-Ministru Gatt.

  ONOR. AUSTIN GATT (Ministru tal-Ġustizzja u Gvern Lokali): Jien ma nistax ma ningħaqadx pjenament ma' dak li qal iċ-Chairman u nżid biċċa oħra. Okkorenzi bħal dawn, meta jsiru minn kumpannija privata, iwasslu biex il-persuna li ma tkunx ħarġet dik ir-receipt tittella’ l-qorti, teħel multa, u jekk tibqa' sejra hekk, il-multa dejjem tiżdied u hemm anke l-possibbilta` ta' ħabs.  Jien naqbel ukoll ma' dak li qal iċ-Chairman li fl-aħħar mill-aħħar ir-responsabbilta` hija tal-kap tad-dipartiment partikolari.  Li xtaqt nistaqsi mil-lat ta’ Finanzi, li issa għandhom lista u record ta' dawn il-kapijiet tad-dipartimenti, huwa jekk qattx ittieħdu passi -  m’iniex qed nirriferi għall-passi biex itellagħhom il-qorti  pero` lanqas ma neskludiha -  dixxiplinarji kontra kapijiet ta’ dipartimenti li jonqsu b'mod regolari f'dan il-qasam.

  THE CHAIRMAN:  Is-Sur Scicluna.  

  IS-SUR JOSEPH SCICLUNA: Jiena wkoll tinkwetani din is-sitwazzjoni. Jekk inħarsu lejn ir-rapport ta' l-Awditur naraw li verament it is worrying għaliex il-compliance rate hija baxxa ħafna, u dan despite l-inizjattivi li ħadna aħna flimkien mat-Teżor - ħriġna numru ta' ċirkolarijiet biex niġbdu l-attenzjoni tad-dipartimenti għar-responsabbilta` li għandhom f'dan ir-rigward - u despite it-training li qed nagħmlu.  Fir-rapport ta' l-Awditur issemma li kellha ssir session ta' taħriġ fuq din l-issue partikolari.  Nista’ ngħid li dan sar, naturalment wara li nkiteb ir-rapport ta' l-Awditur. 

Issa jien qed inħoss li we have to go a step further.  Konsonanti anke ma' dan li qed jgħid il-Ministru Gatt, naħseb li wasal iż-żmien li aħna bħala Ministeru tal-Finanzi nitolbu lid-dipartimenti biex jidentifikaw persuna responsabbli, għaliex illum qisek ma tistax tidentifika min hu responsabbli biex jara li dawn l-irċevuti attwalment irċevihom id-dipartiment.  Jien se noħroġ ċirkolari fejn se nitlob lill-kapijiet tad-dipartimenti li f'kull accounts setup fid-dipartiment tiġi identifikata persuna responsabbli li tara li dawn l-irċevuti attwalment jintalbu. Jekk din il-persuna mbagħad tonqos mir-responsabbiltajiet tagħha, jiena ngħid li għandhom jittieħdu passi dixxiplinarji.  Illum skond ir-regolamenti tal-PSC, negliġenza fuq ix-xogħol is viewed as a disciplinary offence u jien beħsiebni li bħala Ministeru tal-Finanzi nimxi b'dan il-mod, wara anke dan l-istess rapport ta' l-Awditur.

  THE CHAIRMAN:  Il-Ministru.

  ONOR. AUSTIN GATT: Jiena personalment ma tantx tappellali l-idea that we are trying to push responsability further down. Jien nifhem li amministrattivament huwa tajjeb li jkun hemm xi ħadd fl-accounts li jiċċekkja li r-riċevuti daħlu, pero` r-responsabbilta` tal-management hija fil-head of department. Huwa faċli għall-head of department li r-responsabbilta` li huwa għandu tal-management jitfagħha fuq ħaddieħor imbagħad  nibdew bl-oġġezzjonijiet u nibqgħu nduru u nduru u ma nsibu lil ħadd responsabbli. Din hija l-problema li dejjem kienet teżisti fis-servizz pubbliku u fl-azzjonijiet dixxiplinarji li jittieħdu fil-PSC. Jiġifieri jien naħseb li l-fatt li we try and shift responsability minn fuq il-kap tad-dipartiment huwa ħażin;  se mai ikun  hemm double responsability, il-kap tad-dipartiment imbagħad ifittex u jara min ikun naqas. 

Jien ma nafx liema huma dawn id-dipartimenti u nistaqsi jekk hawnx lista  tagħhom, pero` jekk jiena nsib li saru dawn in-nuqqasijiet kollha u l-kapijiet tad-dipartimenti ġew rakkmandati mill-permanent secretaries biex jieħdu l-bonus ta' l-aħħar tas-sena wkoll, allura dan ikun skandlu doppju.

 IS-SUR JOSEPH SCICLUNA: Jiena bl-ebda mod ma jien qed nissuġġerixxi li għandna nitfgħu r-responsabbilta` minn fuq il-kap għal fuq uffiċjal partikolari, imma given the meticulous nature of the work that has to be carried out - ma’ kull payment voucher trid toqgħod tara li tiġbor u twaħħal l-irċevuta -  irid ikun hemm xi ħadd identifikat li dan ix-xogħol jagħmlu, pero` bl-ebda mod ma jien qed ngħid li għandna nneħħu r-responsabbilta` minn fuq il-kap tad-dipartiment; id-dipartiment għandu jassumi wkoll ir-responsabbilta`.

  ONOR. AUSTIN GATT:  Li forsi nista' nissuġġerixxi  lid-direttur ġenerali fl-Uffiċċju tal-Prim Ministru li jinsab preżenti hawnhekk huwa - fl-aħħar mill-aħħar din hija inosservanza grassa tal-liġi - li din tkun specifically one of the criteria li għandhom jużaw il-permanent secrataries fil-kejl tagħhom meta jiġu biex jirrikkmandaw il-heads of department jingħatawx il-bonus jew le biex almenu jkun hemm konsegwenzi prattiċi.  Għaliex hawnhekk noqogħdu nitkellmu u ngħidu ħafna affarijiet, pero` fl-aħħar mill-aħħar kollox jibqa' għaddej. Jekk hawn head of departments li ripetutament baqgħu għaddejjin b’dan in-nuqqas, ma jistax ikun li fl-aħħar tas-sena jingħataw 12% jew 13% tal-bonus. Din hi r-realta`. 

 THE CHAIRMAN :  L-Onor. Cilia.

  ONOR. JOE CILIA: Jien naqbel mat-ton li qiegħed jiġi espress minn dan il-Kumitat, pero` nixtieq nistaqsi wkoll jekk meta ssir l-analisi u jsir magħruf min huma dawk il-kumpanniji li jagħtux irċevuta fiskali jerġax jintalab is-servizz tagħhom.

  IS-SUR JOSEPH SCICLUNA: Fil-fatt waħda miċ-ċirkolarijiet li kienet ħarġet, li semmejt qabel, tipprovdi speċifikament għalhekk; min ma jissottomettix l-irċevuti ma jerġax jitqabbad biex jipprovdi servizz jew prodott. Issa jekk fir-realta` huwiex qed jiġri hekk fid-dipartimenti, diffiċli biex inkun naf, pero` mir-rapport ta' l-Awditur ma jidhirx li qed isir hekk.

  THE CHAIRMAN:  Is-Sur Tonna.

  IS-SUR CARMEL TONNA (Assistant Auditor General): Li nixtieq ngħid huwa li minbarra dawk is-26 dipartiment li jidhru fuq il-lista li għadni kemm għaddejtilkom jista’ jkun hemm oħrajn li mhux qed ikunu compliant, pero` aħna dawk biss kellna ċans niċċekkjaw.  Fil-fatt il-problemi huma tnejn; li l-bejjiegħ ma jagħtix irċevuta u li  d-dipartiment ma jirrappurtahx lill-VAT Department.  Hemm bżonn li meta ma tingħatax irċevuta mill-bejjiegħ dan jiġi rrapportat mill-head of department li huma director corporate services fil-ministeri u director finance and administration fid-dipartimenti.

  THE CHAIRMAN:  Iżjed kummenti fuq din l-aġenda item? Jidher li m’hawnx għalhekk nistgħu ngħaddu għall-item li jmiss li huwa Contracts Department - misallocation of expenditure; purchasing procedure and fiscal receipt.

L-ewwel kumment li xtaqt nagħmel huwa dwar ir-rimarka ta' l-Awditur li l-Contracts Department ma kienx qiegħed jibgħat return ta' defaulters kull xahar lill-VAT Department.
  IS-SUR JOSEPH SCICLUNA: Mr Chairman, peress li dan huwa rapport dipartimentali forsi jista’ jirrispondi d-Direttur Ġenerali tal-kuntratti.

  THE CHAIRMAN:  Insejjaħ lis-Sur Spiteri.

Is-Sur Joseph Spiteri ħa postu madwar il-mejda.

  THE CHAIRMAN:  Sur  Spiteri, nafu li l-ammont mhux xi wieħed konsiderevoli - ħalli nkunu żammejna l-proporzjon - u fil-fatt aktar xtaqna nikkummentaw fuq il-prinċipju.

  IS-SUR JOSEPH SPITERI:  Jien naf li kien hemm numru ta' rċevuti fiskali li ma ġewx ipprovduti mingħand min xtrajna, pero` irrid ngħid – forsi se nġib skuża pero` kulħadd wara kollox jipprova jġib skuża – li dik is-sena kellna skrivan inkarigat mill-accounts li kien telaq minn hemmhekk u appuntajna skrivana oħra, liema skrivana issa mietet ukoll.  Issa għandna wieħed  li kien jaħdem ma’ l-NAO u nispera li joqgħod attent għal dawn l-affarijiet. 

Veru li forsi nqast pero` sinċerament ngħid li ma tantx ikolli ċans niċċekkja dawn l-affarijiet għaliex ikolli nkwiet iktar minn  biżżejjed fuq ix-xogħol tal-kuntratti tal-gvern.  Nammetti pero` li rridu noqogħdu iktar attenti  u issa kważi ġbarna l-irċevuti kollha li kellna neqsin u se nagħmlu sforz biex din ma terġax tiġri.  Jien diġa` għedt lil Lawrence – l-iskrivan il-ġdid inkarigat mill-accounts u li qiegħed preżenti hawnhekk ħdejja – biex lil min baqa' ma ġabx l-irċevuta jirrapprutah lill-Kummissarju tal-VAT u naturalment u ma nixtrux iktar mingħandu.

  THE CHAIRMAN :  Aktar kummenti?  L-Onor. Cilia.

  ONOR. JOE CILIA:  Skond iċ-ċirkolari li kienet ħarġet mill-Ministeru tal-Finanzi jidher li d-dipartiment kellu jibda eżerċizzju biex jagħmel sistema ta' inventarju ġdida.  Tista' tikkonferma jekk fil-fatt dan l-eżerċizzju ġiex konkluż?

  IS-SUR JOSEPH SPITERI:  Naħseb li aħjar jirrispondi għal din id-domanda s-Sur Gatt li qiegħed ħdejja.

  THE CHAIRMAN:  Is-Sur Gatt.

  IS-SUR LAWRENCE GATT (Uffiċjal Eżekuttiv fid-Dipartiment tal-Kuntratti):  Fil-fatt minn meta ħadt il-kariga mas-Sur Spiteri dħalt mill-ewwel fl-irċevuti fiskali u għamilna eżerċizzju fuq is-sena 2001 biex aċċertajna li rċevejnihom kollha; dornihom voucher voucher biex inkunu ċerti li kollha kienu hemmhekk u kulma fadal huwa biss xi ħaġa żgħira li għadha under litigation mal-kuntrattur konċernat.  Rigward l-inventarju nista' ngħid li dan huwa lest u fil-fatt il-ġimgħa d-dieħla se niltaqa’ mas-Sur Cumbo mill-Ministeru tal-Finanzi sabiex flimkien niffinalizzaw xi affarijiet li ma stajtx naqbadhom u li kienu mixtrijin mid-Dipartiment tal-VAT meta dawn kienu jokkupaw il-premises fejn qegħdin aħna. Pero` għal dawk li huma affarijiet mixtrija kollha jinsabu mdaħħlin kif suppost skond iċ-ċirkolari 14/99 tal-Finanzi.

  THE CHAIRMAN:   L-appell tiegħi huwa wieħed ġenerali. Jien dejjem inħobb immur għall-konklużjonijiet milli għat-tfettieq fuq id-dettalji. Napprezza li l-ammonti nvoluti huma pjuttost żgħar kif diġa` għedt, pero` jidher li l-overall comments li kien hemm anke min-naħa ta' l-Awditur Ġenerali huma li mhux biss hemm ċertu lack of compliance għal dak li għandu x'jaqsam mar-regolamenti u r-regoli finanzjarji, imma li l-internal control huwa weak. Wieħed jittama li bil-miżuri li qed jittieħdu issa din tiġi ndirizzata.  Naf li jkun hemm prioritajiet oħrajn pero` minkejja dan ma  nistgħux nittrattaw dan l-aspett fuq livell sekondarju; għandu jingħata l-importanza li tixraqlu. 

Iżjed kummenti fuq din l-item?  Qed neħodha li m'hemmx u għalhekk ngħaddu għall-aħħar item fuq l-aġenda tal-lum li huwa l-Customs Department u nistieden fuq il-mejda magħna lid-Direttur Ġenerali fid-Dipartiment tad-Dwana.  

Is-Sur Alfred Pace ħa postu madwar il-mejda.

  THE CHAIRMAN:  Sur Pace, ir-rimarka tiegħi tikkonċerna l-item li għandha x'taqsam mal-Ħal Far Groupage Bonds Operating Fields.  Jien naf li min-naħa ta' l-NAO ma jistgħux jivverifikaw l-items kollha u għalhekk jieħdu random sampling, imma li hemm inkwetanti huwa li meta għamlu sampling ta' 37 cases sabu li f’95% tal-każi, jiġifieri figura pjuttost allarmanti, ma kenitx qed tinħareġ irċevuta lill-bond operators. Forsi tista’ tikkumentalna fuq dan.

  IS-SUR ALFRED PACE (Direttur Ġenerali fid-Dipartiment tad-Dwana):  L-ewwelnett tajjeb ngħid li minn dak iż-żmien 'l hawn ħadna passi.  Li kien jiġri dak iż-żmien kien li meta ssir re-allocation tal-bonds - kull sena jkun hemm re-allocation skond il-ħteġijiet ta' l-operatur; min ikabbar u  min iċekken u allura anke l-kirja tvarja -  u jiġu biex jagħmlu l-pagament kienu jagħmlu dan by cheque.  Min kien inkarigat kien ikollu l-file tiegħu, ikollu indikat kemm irid jiġbor u fil-fatt iċ-cheque kien jibagħtu lill-kaxxier passed to revenue imbagħad kopja ta' dik l-entry kienet tidħol fil-file.  Irrid ngħid pero` li għalkemm kien hemm in-nuqqas li ma kienx hemm cash book u kull każ kien jiġi trattat on its own, minn dak iż-żmien 'il hawn ittieħdu l-passi kollha neċessarji u nista' ngħid li issa qed toħroġ ir-receipt, qed tidħol fis-sistema kompjuterizzata u kopja tagħha tidħol ukoll fil-file konċernat.  Naturalment tajjeb jingħad li minkejja n-nuqqas ta’ cash book il-flus dejjem marru to revenue. 

  THE CHAIRMAN:   Waħda mir-rakkmandazzjonijiet jew konklużjonijiet li qed jagħmel l-Awditur hija dwar il-ħtieġa urġenti li għandu d-dipartiment li jsir fully computerised biex tiddaħħal ċerta uniformita` fit-tħaddim tal-fergħat kollha tagħha. Tista' taġġornana dwar fiex wasal il-computerisation process? 

  IS-SUR ALFRED PACE:  Fid-dipartiment hemm diversi sistemi li huma kompjuterizzati, pero` naturalment mhux il-proċeduri kollha huma kompjuterizzati.  Li nista' ngħid huwa li fil-preżent qegħdin fl-istadju fejn hemm sistema ta' computerisation li iktar għandha x'taqsam ma' l-ipproċessar ta’ importazzjoni u esportazzjoni.  Din is-sistema li hija waħda Daniża għadha fil-fażi inizjali tagħha u għandha tkun biżżejjed biex taqdi l-bżonnijiet tad-dipartiment f'dak il-qasam, pero` m’hijiex intiża għal ċerti bżonnijiet f'diversi sections li ssemmew fir-rapport; fil-fatt aktar hija relatata mal-proċeduri intrinsiċi tad-dipartiment fejn jidħol l-import u l-export. 
Kif diġa` għedt għandna sistemi kompjuterizzati li huma stand alone f’diversi areas bħal, per eżempju, dik tad-detail office, fejn isir il-pagament – hawnhekk għandna sistema li qed tiġi żviluppata mill-MITTS u sfortunatament tagħtina ħafna problemi – u l-monitoring tal-computers. Qegħdin ukoll nippruvaw indaħħlu sistema ta' kontroll bil-computer fl-Air Supplies biex ikun hemm iktar trader control.  F’Ħal Far diġa` għandna sistemi ta' kompjuterizzazzjoni anke fejn jidħol risk management fejn hemmhekk għandna l-intelligence unit. Jiġifieri nistgħu ngħidu li għandna sistemi u naturalment maż-żmien aktar tikber il-possibbilta` li dawn jiżdiedu.

  THE CHAIRMAN:    Fil-konklużjoni,  l-Awditur jenfasizza xi ħaġa li naħseb li hija importanti, iżjed u iżjed billi issa l-Parlament qiegħed ikollu spiss leġislazzjoni marbuta ma' aġġornament ta' liġijiet u proċeduri ġodda marbutin ma’ dwana - jiġifieri qed nitkellem iktar għal quddiem iktar milli għal dak li għadda, għalkemm aħna suppost nħarsu lejn dak li għadda pero` qed ngħid dan b'mod kostruttiv mhux b'mod ta' kritika – u qed nirriferi għall-ħtieġa li l-istaff ikunu familjarizzati mal-proċeduri u l-financial regulations tad-dwana, l-ewwelnett billi qed ikun hemm ċerti tibdiliet leġislattivi, u t-tieni nett biex anke l-importaturi jkunu miżmuma konxji ta' l-obbligi li għandhom huma vis-à-vis l-awtoritajiet u l-liġijiet tal-pajjiż.  Fid-dawl ta' dawn il-liġijiet -  sa jumejn ilu stess konna qegħdin niddiskutu anke ċerti miżuri li kien hemm konnessi mal-budget u miżuri amministrattivi - id-dipartiment tad-dwana kif jittekiljahom sitwazzjonijiet bħal dawn meta jiġi biex jaġġorna kemm l-istaff tiegħu kif ukoll l-importaturi dwar dawn it-tibdiliet? 

  IS-SUR ALFRED PACE:  Nista' ngħid li concurrent ma' dawn it-tibdiliet leġislattivi qed isiru programmi regolari ta' training lin-nies tagħna. Rigward il-bill dwar il-miżuri ta’ l-estimi li għadu kif għadda mill-istadju ta’ Kumitat nista’ ngħid li qegħdin isiru korsijiet - li tista' tgħid jilħqu lil kulħadd - fejn fihom qed jiġi spjegat lin-nies xi jfissru ċerti proċeduri ġodda li se jiġu ntrodotti. Għal dawn il-korsijiet ikunu mistiedna wkoll it-traders u l-assoċjazzjonijiet li jirrappreżentawhom, bħall-FOI u ċ-Chamber of Commerce.  Jiġifieri  t-training huwa an ongoing process li aktar ma jgħaddi ż-żmien aktar qed jiżdied.

  THE CHAIRMAN:  Iżjed kummenti? Jidher li m’hawnx għalhekk nirringrazzja lil kulmin ħa sehem u naġġorna l-laqgħa għal data u b’aġenda li jiġu komunikati aktar tard.

Fit-7:40p.m. il-Kumitat aġġorna.

